КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун бӧрын.
Коми Республикаса Юралысь   




            В. Гайзер

Сыктывкар

2013 вося ӧшым тӧлысь 24 лун 
№ 543 №
Коми Республикаса Веськӧдлан котырлӧн

2013 во ӧшым тӧлысь 24 лунся 543 №-а шуӧм дорӧ

СОДТӦД

Коми Республикаса Веськӧдлан котырлӧн
ӧткымын шуӧмӧ пыртан вежсьӧмъяс
ЛЫДДЬӦГ
1. "Коми Республикаын ас вӧляысь биысь видзан юкӧнын йитӧдъясӧн веськӧдлӧм йылысь" Коми Республикаса Оланпас олӧмӧ пӧртӧм кузя мераяс йылысь"Коми Республикаса Веськӧдлан котырлӧн 2012 во ода-кора тӧлысь 30 лунся 218 №-а шуӧмын:
1) 6 пунктын "В.В. Стахановлы"кывъяс вежны "Т.Н. Николаевалы"кывъясӧн;

2)  Пӧжаръяс кусӧдӧмӧ, аварияысь мездан уджъясӧ, пӧжаръяс дырйи йӧзӧс да эмбур мездӧмӧ кыскӧм ас вӧляысь би кусӧдысьяслы индӧм уджъяс вӧчигӧн налӧн сьӧкыда доймӧм (ранитчӧм, доймӧм, контузия), висьмӧм дырйи ӧтпырся сьӧм мынтан пӧрадокын, мындаын да условиеясын, мый урчитӧма шуӧмӧн (1 №-а содтӧд):

6 пунктын:

а) мӧд абзацын:

медводдза сёрникузяын "ыстӧмӧн"кыв водзын содтыны "шыӧдчӧм да тайӧ Пӧрадоклӧн 3 пунктын индӧм документъяс воан лунсянь 5 уджалан лунӧн"кывъяс;

мӧд сёрникузяын "чӧжӧн"кыв кольны "чӧжӧн"кывйӧн;
б) коймӧд абзац гижны тадзи:

"Шыӧдчысьӧн абу стӧч сетӧм юӧръяссӧ эскӧдысь воӧм юӧръяс подув вылын канму услугаясӧн могмӧдан шӧрин индӧм юӧръяс воан лунсянь 5 уджалан лун чӧжӧн примитӧ ӧтпырся сьӧм индӧмын да мынтӧмын ӧткажитӧм йылысь решение. Шыӧдчысьӧн стӧч сетӧм юӧръяссӧ эскӧдысь воӧм юӧръяс подув вылын канму услугаясӧн могмӧдан шӧрин индӧм юӧръяс воан лунсянь 5 уджалан лун чӧжӧн примитӧ ӧтпырся сьӧм индӧм да мынтӧм йылысь решение.”;
в) 9 пунктын "чӧжӧн"кыв кольны "чӧжӧн"кывйӧн;

3)  Пӧжаръяс кусӧдӧмӧ, аварияысь мездан уджъясӧ, пӧжаръяс дырйи йӧзӧс да эмбур мездӧмӧ кыскӧм биысь видзӧмын ас вӧляысь уджалысьяслӧн да ас вӧляысь би кусӧдысьяслӧн пӧгибнитӧм понда биысь видзӧмын ас вӧляысь уджалысьяслӧн да ас вӧляысь би кусӧдысьяслӧн котыръясӧ пырысьяслы ӧтпырся сьӧм мынтан пӧрадокын, мындаын да условиеясын, мый вынсьӧдӧма шуӧмӧн (2 №-а содтӧд):

8 пунктын:

а) медводдза абзацын "шыӧдчӧм"кыв кольны "шыӧдчӧм"кывйӧн;

б) мӧд абзацын "ыстӧмӧн"кыв водзын содтыны "шыӧдчӧм да тайӧ Пӧрадоклӧн 5 пунктын индӧм документъяс воан лунсянь 5 уджалан лунӧн"кывъяс;
в) коймӧд абзац гижны тадзи:

"Шыӧдчысьӧн абу стӧч сетӧм юӧръяссӧ эскӧдысь воӧм юӧр подув вылын канму услугаясӧн могмӧдан шӧрин индӧм юӧр воан лунсянь 5 уджалан лун чӧжӧн примитӧ пӧгибнитӧм дырйи ӧтпырся сьӧм индӧмын да мынтӧмын ӧткажитӧм йылысь решение. Шыӧдчысьӧн стӧч сетӧм юӧръяссӧ эскӧдысь воӧм юӧр подув вылын канму услугаясӧн могмӧдан шӧрин индӧм юӧр воан лунсянь 5 уджалан лун чӧжӧн примитӧ пӧгибнитӧм дырйи ӧтпырся сьӧм индӧм да мынтӧм йылысь решение.”;
2. "Коми Республика мутасын ӧтйӧза пӧрадок видзӧмын гражданалӧн участвуйтӧм йылысь" Коми Республикаса Оланпас збыльмӧдӧм кузя мераяс йылысь"Коми Республикаса Веськӧдлан котырлӧн 2012 во ӧшым тӧлысь 25 лунся 625 №-а шуӧмын:
1) Ӧтйӧза пӧрадок видзӧмын участвуйтӧмкӧд йитӧдын йӧзкост дружинниклӧн доймӧм (ранитчӧм, доймӧм-чегӧм, контузитчӧм) дырйи ӧтчыдъя сьӧм сетан пӧрадокын, мындаын да условиеясын, мый вынсьӧдӧма шуӧмӧн  (1 №-а содтӧд):

7 пунктса мӧд абзацын "ӧтчыдъя сьӧм индӧм да сетӧм йылысь (индӧмын да сетӧмын ӧткажитӧм йылысь) решение примитан кадсӧ"кывъяс бӧрын содтыны ", мый урчитӧма тайӧ пунктса медводдза абзацын,"кывъяс;

2) Ӧтйӧза пӧрадок видзӧмын участвуйтӧмкӧд йитӧдын пӧгибнитӧм (кувсьӧм) йӧзкост дружинниклӧн семьяӧ пырысьяслы да сылӧн иждивение вылын лоысь йӧзлы йӧзкост дружинниклӧн пӧгибнитӧм (кувсьӧм) дырйи ӧтчыдъя сьӧм сетан пӧрадокын, мындаын да условиеясын, мый вынсьӧдӧма шуӧмӧн (2 №-а содтӧд):

8 пунктса мӧд абзацын "Лоӧ кӧ примитӧма ӧтчыдъя сьӧм индӧм да сетӧм йылысь (индӧмын да сетӧмын ӧткажитӧм йылысь) решение, татшӧм решение примитысь шӧрин"кывъяс бӧрын содтыны "кадколастӧ, мый  урчитӧма тайӧ пунктса медводдза абзацын,"кывъяс;

3. "Гражданалы, кодъяс налӧн мыжтӧг лоӧмторъяс понда веськалісны сьӧм серти судзсьытӧмлунӧ, ӧтпырся сьӧма отсӧг сетӧм вылӧ социальнӧй мынтысьӧмъяс йылысь"Коми Республикаса Оланпас олӧмӧ пӧртӧм кузя мераяс йылысь" Коми Республикаса Веськӧдлан котырлӧн 2008 во моз тӧлысь 29 лунся 222 №-а шуӧмын:
1) 3 пунктын "В.В. Стахановлы" кывъяс вежны "Т.Н. Николаевалы" кывъясӧн;

2) Торъя категория гражданалы, кодъяс налӧн мыжтӧг лоӧмторъяс понда веськалісны сьӧм серти судзсьытӧмлунӧ, олан жыр биаруӧн могмӧдӧмын коланлун дырйи ӧтпырся сьӧма отсӧг сетӧм вылӧ социальнӧй мынтысьӧмъяс индан пӧрадокын, мый вынсьӧдӧма шуӧмӧн (2 №-а содтӧд)

а) 6 пунктса медводдза абзацын содтыны "(тайӧ Пӧрадоклӧн 7 пунктӧн артыштӧм аслыспӧлӧслунъяс тӧд вылӧ босьтӧмӧн)" кывъяс;

б) 7 пунктса квайтӧд – кӧкъямысӧд абзацъяс гижны тадзи:

"Кор сетӧм документъясын эмӧсь лӧсявтӧм юӧръяс да (либӧ) кор документыслӧн сюрӧсыс да (либӧ) сійӧс оформитӧмыс оз лӧсяв оланпастэчаслӧн корӧмъяслы, сэки канму услугаясӧн могмӧдан шӧрин прӧверитӧ индӧм юӧрлысь збыльлунлы лӧсяланлунсӧ да мӧдӧдӧ запросъяс органъясӧ да организацияясӧ, кӧні эм татшӧм юӧрыс, шыӧдчӧм да тайӧ Пӧрадоклӧн 3 пунктын индӧм документъяс сетан лунсянь 5 уджалан лунӧн. Та дырйи олан жыр биаруӧн могмӧдӧмын коланлун дырйи сьӧма отсӧг сетӧм йылысь (сьӧма отсӧг сетӧмын ӧткажитӧм йылысь) решение примитан кадсӧ, мый индӧма тайӧ Пӧрадоклӧн 6 пунктса медводдза абзацын, нюжӧдӧ канму услугаясӧн могмӧдан шӧринса директор либӧ сыӧн уполномочитӧм морт кадколаст вылӧ, мый колӧ корана юӧр воӧм вылӧ, но 30 календарнӧй лунысь оз дырджык вылӧ, мый йылысь юӧртӧны шыӧдчысьлы лӧсялана запрос (запросъяс) мӧдӧдан лунсянь 5 уджалан лунӧн гижӧмӧн юӧр мӧдӧдӧмӧн.

Абу стӧч сетӧм юӧръяс эскӧдысь воӧм юӧр подув вылын канму услугаясӧн могмӧдан шӧрин индӧм юӧр воан лунсянь 5 уджалан лунӧн примитӧ олан жыр биаруӧн могмӧдӧмын коланлун дырйи сьӧма отсӧг сетӧмын ӧткажитӧм йылысь решение. Стӧч сетӧм юӧръяс эскӧдысь воӧм юӧр подув вылын канму услугаясӧн могмӧдан шӧрин индӧм юӧр воан лунсянь 5 уджалан лунӧн примитӧ олан жыр биаруӧн могмӧдӧмын коланлун дырйи сьӧма отсӧг сетӧм йылысь решение. 

Канму услугаясӧн могмӧдан шӧрин гижӧмӧн юӧртӧ гражданинлы примитӧм решение йылысь лӧсялана решение примитан лунсянь 5 уджалан лунӧн (олан жыр биаруӧн могмӧдӧмын коланлун дырйи сьӧма отсӧг сетӧмын ӧткажитӧм йылысь решение примитӧм дырйи индӧны подувъяссӧ, мый серти примитӧма татшӧм решениесӧ).”.
4. "Стрелкӧвӧй ӧружье, боеприпасъяс, взрывайтан веществояс да взрывайтанторъяс ас кӧсйӧм серти сетӧмысь сьӧмӧн компенсация йылысь"Коми Республикаса Оланпас олӧмӧ пӧртан мераяс йылысь"Коми Республикаса Веськӧдлан котырлӧн 2013 во косму тӧлысь 19 лунся 123 №-а шуӧмын:
Ас кӧсйӧм серти сдайтӧм гражданскӧй, служебнӧй лыйсян, боевӧй кивывса стрелкӧвӧй ӧружьеысь, боеприпасъясысь, взрывайтан веществоясысь да взрывайтанторъясысь сьӧмӧн компенсация мынтан пӧрадокын да условиеясын, мый вынсьӧдӧма шуӧмӧн (1 №-а содтӧд):
а) 9 пунктса коймӧд абзацын "ыстӧмӧн"кыв водзын содтыны "шыӧдчӧм да тайӧ Пӧрадоклӧн 9 пунктын индӧм документъяс сетан лунсянь 5 уджалан лунӧн"кывъяс;
б) нёльӧд, витӧд абзацъясын "юӧр подув вылын"кывъяс бӧрын содтыны "тайӧ Пӧрадоклӧн 9 пунктса мӧд абзацӧн урчитӧм кадколастӧ"кывъяс.

Вуджӧдіс Холопова, 7 380 пас
